diskutéieren an eng praktesch So-
lutioun preparéieren, wou mer eis
net d'Genéck direkt briechen, well
dann hu mer alles futti gemaach
wat op deem doten Terrain kann
opgebaut ginn.

M. le Président.- Domat ass
dése Punkt ofgeschloss. Mir kom-
men dann zum nachste Punkt.

M. Mars Di Bartolomeo,
Ministre de la Santé et de la Sécu-
rité sociale.- D’Motioun ass sans
objet.

Motion 1

M. le Président.- Stémme
mer direkt iwwert d’Motioun of?

Une voix.- Jo.
(Interruptions)

M. le Président.- De Vote
électronique schéngt mer gefrot ze
sinn?

Une voix.- Jo.
(Interruptions diverses)
Vote

M. le Président. - D’'Motioun
1 ass mat 38 Nee-Stémmen an 21
Jo-Stémmen ofgelehnt.

Ont voté oui: MM. Xavier Bettel, Ni-
ki Bettendorf, Mme Anne Brasseur,
M. Emile Calmes (par M. Niki Bet-
tendorf), Mme Colette Flesch (par
M. Xavier Bettel), MM. Charles
Goerens (par M. Henri Grethen),
Henri Grethen, Paul Helminger (par
Mme Anne Brasseur) et Carlo Wag-
ner;

MM. Claude Adam, Francgois
Bausch, Felix Braz, Camille Gira
(par M. Henri Kox), Jean Huss,
Henri Kox et Mme Viviane Loschet-
ter (par M. Frangois Bausch),

MM. Gast Gibéryen (par M. Aly
Jaerling), Jacques-Yves Henckes,
Aly Jaerling, Jean-Pierre Koepp et
Robert Mehlen.

Ont voté non: Mme Nancy Arendt
(par M. Marc Spautz), M. Lucien
Clement, Mmes Christine Doerner
(par Mme Nelly Stein), Marie-Josée
Frank, Marie-Thérése Gantenbein-
Koullen, MM. Marcel Glesener,
Norbert Haupert, Mme Francoise
Hetto-Gaasch, MM. Ali Kaes, Fran-
cois Maroldt, Paul-Henri Meyers,
Laurent Mosar, Marcel Oberweis,
Patrick Santer (par M. Paul-Henri
Meyers), Marcel Sauber, Jean-Paul
Schaaf, Marco Schank, Marc
Spautz, Mmes Nelly Stein, Martine
Stein-Mergen, MM. Fred Sunnen,
Lucien Thiel, Lucien Weiler (par M.
Lucien Clement) et Michel Wolter;

MM. Marc Angel, Alex Bodry (par
Mme Claudia Dall’Agnol), John
Castegnaro, Mme Claudia
Dall’Agnol, M. Fernand Diederich,
Mme Lydie Err, MM. Ben Fayot,
Jean-Pierre Klein (par M. Ben
Fayot), Mme Lydia Mutsch, MM.
Roger Negri, Jos Scheuer, Romain
Schneider, Roland Schreiner et
Mme Vera Spautz (par M. Roland
Schreiner).

Mir kommen dann zum zweete
Punkt vum Ordre du jour, d’Diskus-
sioun vum Projet de loi 5312 iwwert
d’Schafung vun engem Etablisse-
ment public Centre hospitalier de
Luxembourg. D’'Riedezait ass nom
Modell 1 festgeluecht. Et hu sech
ageschriwwen: d’Madame Frank,
déi Hare Wagner, Huss a Jaerling.
D’Wuert huet elo de Rapporteur
vum Projet de loi, déi honorabel
Madame Lydia Mutsch.

3. 5312 - Projet de loi
modifiant la loi modi-
fiée du 10 décembre
1975 créant un établis-
sement public dénom-
mé Centre hospitalier
de Luxembourg grou-
pant la maternité
Grande-Duchesse Char-
lotte, la Clinique pédia-
trique fondation Grand-
Duc Jean et Grande-Du-

chesse Joséphine-Char-
lotte et Phopital munici-
pal

Rapport de la Commission de la
Santé et de la Sécurité sociale

Mme Lydia Mutsch (LSAP),
rapportrice.- Har President, Dir
Dammen an Dir Haren, de 14. Juli
2003 gouf am Kader vun enger fei-
erlecher Zeremonie d’Convention
de collaboration hospitaliere té-
schent der Fondation Nobert Metz
an dem CHL énnerschriwwen. Et
war deemools eng Kollaboratioun,
déi schonn eng ganz laang Ge-
schicht hat an un déi ech wéll
kuerz erénneren op déser Plaz.

Ugaangen ass dés Zesummenaar-
becht téschent dem CHL an der
Eecher Klinik am Joer 1992 mat en-
gem Rapport d’expertise vum Ge-
sondheetsministere - deemools
nach énnert dem Minister Johny
Lahure - iwwer méiglech Syner-
gien.

Den 18. Abréll 1994 hunn dunn
d'Vertrieder vum CHL an der
Eecher Klinik hir éischt Convention
de collaboration hospitaliere én-
nerschriwwen.

Am Februar 2000 gouf et en neien
Accord, wou scho festgehale war,
dass ee sech bannent den n&chste
fénnef Joer weéilt eng gemeinsam
Gestioun an Exploitatioun ginn.

Dunn d’Konventioun vum Oktober
2001, wou eng enk Zesummenaar-
becht an de logisteschen an admi-
nistrative Beraicher virgesi gouf an
och sollten d’Kompetenzen an en-
ger Rei vun Doméner zesummege-
luecht ginn - op déi ech elo net wéll
am Detail agoen.

Ganz wichteg och deemools:
D’Schafe vun engem Comité de
gérance, dee sollt e gemeinsame
Projet médical ausschaffen,
d’Garde organiséieren an de Statut
vun den Dokteren definéieren.
Grad déi Fro vum Statut war jo
keng einfach, well d’'Dokteren am
CHL jo bekannterweis Salariéé
sinn, iwwerdeems déi an der
Eecher Klinik énnert dem liberale
Statut schaffen.

Dése Projet de loi, vun deem mer
elo schwatzen, ass also eng lo-
gesch Konsequenz vun der Kon-
ventioun vun der Kooperatioun té-
schent dem CHL an der Eecher Kli-
nik. De Projet adaptéiert dofir och
d’Zesummesetzung vun der Com-
mission administrative vum CHL,
an deem Sénn dass och d’Fonda-
tion Norbert Metz, déi d’Eecher Kli-
nik exploitéiert, an dar Kommis-
sioun vertrueden ass.

Bei dar Geleeénheet an op Propo-
sitioun vum Statsrot wéert d’Union
des Caisses de Maladie net méi an
dar Kommissioun vertruede sinn,
an dat fir eng Confusion de pou-
voirs ze vermeiden. Emmerhin ass
et jo d'UCM mat dar de CHL all
Joer muss séi Budget négociéie-
ren; wat jo keng Quantité négli-
geable ass. D’'Santéskommissioun
war dofir och averstane mat deem
Argument an huet dés Propose
vum Conseil d’Etat esou iwwerholl.

Eng weider Neierung um Text geet
och op de Statsrot zréck: Namlech
d’Prezisioun, dass kee Fonction-
naire dierf Member vun der Com-
mission administrative ginn, wann
e glaichzaiteg duerch seng Fonc-
tioun de CHL soll kontrolléieren.
Dat ass de Problem, wann ee sou
wéllt, mat deene verschiddene Ka-
pen, déi mer jo oft och an anere
Kontexter hunn, déi verschidde
Fonctionnairé kéinten hunn oder an
der Vergaangenheet haten, wa se
verschidden Obligatiounen erfél-
len.

De Statsrot war, wat den Textpas-
sage ugeet, ganz kategoresch, sou
wéi dat iwwregens och scho bei
anere Gesetzer de Fall war; an dat
ass och richteg esou. D'Santés-
kommissioun ass dofir och d’ac-
cord gewiescht, dass dat Fonctiou-
ne sinn déi net kompatibel sinn - al-
so souwuel an deem Gremium ze
sinn, wéi och eng Kontrollfunktioun
ze iwwerhuelen -, an huet dofir dé-
sen Annerungen och zougestémmt
a se tel quel iwwerholl.

Fir dass d’Zuel vun de Membere
vun der Commission administrative
eng ongrued bleift, gouf d’Zuel vun
de Vertrieder vum Stat vu siwen op
sechs erofgesat an d’Gesamtzuel
vun de Membere bleift also bei 13 -
doranner abegraff sinn dee Mo-
ment zwee Vertrieder vun der Fon-
dation Norbert Metz.

Doriwwer eraus schreift de Projet
de loi eng sou genannten Disposi-
tion transitoire fest, wat de Statut
vun den Dokteren - ech hunn et
schonn erwéahnt - vun der Eecher
Klinik ugeet. D’Doktere vum CHL
sinn also, fir dat nach eng Kéier ze
widderhuelen, de Statute vum Spi-
dol no Salarié; déi vun der Eecher
Klinik hate bis ewell de liberale Sta-
tut an d’Disposition transitoire
gesait vir, dass déi Dokteren, déi
virum 31. Dezember 2003 bei der
Fondation Norbert Metz agrééiert
waren, och weider énnert dem libe-
rale Statut am CHL dierfe prakti-
zéieren.

Dése Projet, respektiv d’Zesum-
menaarbecht téschent dem CHL
an der Eecher Klinik, ass ze gesi
virum Hannergrond vum Spidols-
plang, sou wéi en am Réglement
grand-ducal vum 18. Abréll 2001
festgehale gouf, an deem am gan-
ze sechs Hopitaux généraux defi-
néiert sinn. No de Kooperatiounen
an Zesummeschléss, déi schonn
effectuéiert sinn oder an der Té-
schenzait gemaach goufen, gesait
dat elo esou aus:

- Am Suden: de Centre hospitalier
Emile Mayrisch, en Zesumme-
schloss téschent dem Escher Spi-
dol an dem Diddelenger Spidol
mat zesumme 410 Better, an den
Hoépital Princesse Marie-Astrid zu
Déifferdeng mat 202 Better.

- Am Norden: den Hépital St. Louis
mat am Ganzen 260 Better.

- An am Zentrum: d’Spidol vum
Kirchbierg mat 337 Better, d’Zitha-
klinik mat 226 Better an de CHL,
deen zesumme mat der Eecher Kli-
nik insgesamt 579 Better huet.

Well d’Eecher Klinik duerch de Spi-
dolsplang als Hopital de proximité
aklasséiert war, war dés Zesum-
menaarbecht mam CHL émsou
méi sénnvoll.

D’Avantagé sinn evident. Déi enk
Zesummenaarbecht téschent de
Spideeler an d'Synergien, déi do-
rauser entstinn, sinn am Sénn vun
enger besserer medezinescher
Grondversuergung, well d'Servicer
sech méi spezialiséiere kénnen a
well d’'Moyené méi rationell agesat
a genotzt kénne ginn. Dat ass jo
och ee vun den Objete vun der
ganzer Operatioun. Dat Ganzt geet
och dofir an d’Richtung vun enger
méi héijer Qualitéit vun der Mede-
zin, vun de Gesondheetsservicer
an einfach vun der medezinescher
Grondversuergung vun der Popu-
latioun.

Dann en Zitat: «Sur base du plan
hospitalier et de la charte sanitaire,
le programme de modernisation
des infrastructures hospitalieres
sera poursuivi dans un esprit de
complémentarité et en évitant des
situations de double emploi.» Esou
ass et am Koalitiounsprogramm
respektiv an der Regierungserkla-
rung festgehalen. A weider: «LEtat
tachera d’encourager, aussi d’'un
point de vue financier, les syner-
gies, reconversions et fusions.»

D’Integratioun vun der Eecher Kii-
nik an de Centre hospitalier glid-
dert sech deemno an an d'Ge-
samtbestriewe vun der Regierung,
fir iwwer Synergien a Komplemen-
taritéit de ganze Spidolssecteur
besser ze organiséieren a fir esou
och d’Kaschten énner Kontroll ze
halen, oder an Ugréff ze huelen, fir
se besser ze géréieren - wat der
budgetérer Situatioun vun de Kran-
kekeesen natierlech och zegutt
kénnt, wat och an déser Diskus-
sioun jo leider keng Quantité négli-
geable ass - an iwwert dee Wee da

weider eng qualitativ héichwé&erteg
medezinesch Versuergung fir all
Bierger ze garantéieren.

(M. Niki Bettendorf prend la Pré-
sidence)

Dat bitt mer och eng wonnerbar
Geleeénheet fir ofschléissend den
Accord vun eiser ganzer Fraktioun
zu désem Projet de loi mat op de
Wee ze ginn an hei Merci ze soen.

Une voix.- Tres bien.

M. le Président.- Merci vill-
mools. Als éischte Riedner ass
d’Madame Marie-Josée Frank age-
droen. Madame Frank, Dir hutt
d'Wuert.

Discussion générale

Mme Marie-Josée Frank
(CSV).- Merci, Har President. Har
President, Dir Dammen an Dir
Haren, an Zaite vu stdnneg mede-
zineschem Fortschrétt a perma-
nent wuessende Késchten ass et
onverzichtbar ginn doriwwer noze-
denken, datt d’Kliniken op déi ver-
annert Ufuerderungen Antwerte
fanne mussen. Dat geet némmen
duerch eng koordinéiert Spezia-
liséierung. Et ass ganz wichteg fir
d’Zukunft, well d’Finanzéierungs-
spillraim méi enk gi sinn. Némmen
eng verstaerkt Vernetzung am Ge-
sondheetswiese séchert d’Zukunft
a ka Kaschte reduzéieren.

Ech si frou, datt ech haut d'Ge-
leeénheet kréien, zu désem Projet
de loi kénnen ze schwéatzen, well
ech an den 80er Joren als Infir-
miere an der Klinik zu Eech ge-
schafft hunn. Fir d’éischt wéll ech
awer e béssen an de Geschichts-
bicher vun deene concernéierte
Klinike bliederen.

D’Geschicht vum Eecher Spidol
geet zréck an d’Joer 1854, wou an
de Metz&Co-Fabriken zu Eech eng
Infirmerie implantéiert war. Um hei-
tege Site gouf 1873 e Spidol, de
sou genannten Hopital Saint-Jo-
seph ageweit. Dést Spidol war net
némmen eng einfach Klinik, neen,
si huet och Weesekanner ugeholl.
D’Verwaltung louch an den Hann
vu verschiddenen Dammen aus
der Famill Metz. D’'Witfra vum Nor-
bert Metz huet spéiderhin d’Klinik
opkaaft a se enger Fondatioun iw-
werdroen, déi no hirem Mann ge-
nannt ginn ass, ndmlech d’Fonda-
tion Norbert Metz.

D’Madame Metz huet d’Fondatioun
1892 dem Létzebuerger Stat ge-
schenkt. Si gehéiert nach bis haut
dem Létzebuerger Stat a gétt vun
engem Conseil d’administration
verwalt, wou de Stat, d'Arcelor,
d’Famill Metz an d’Kierch vertrue-
de sinn. Och mat der Fusioun vun
der Eecher Klinik mam CHL gétt
dés Fondatioun net opgeléist, well
némmen d’Klinik ass Bestanddeel
vun déser Fusioun.

D’Eecher Klinik war am Laf vun hi-
rer Geschicht e puermol Virreider,
hat als éischt Spidol gewéssen In-
novatiounen an der Létzebuerger
Medezin agefouert. Ech erénneren
némmen drun, datt déi éischt
staatlech Infirmieresschoul an och
den éischte Service de neurochi-
rurgie zu Eech waren.

D’Gebailechkeete vun der Eecher
Klinik sinn am Laf vun der Ge-
schicht ofters émgebaut a ver-
gréissert ginn, wat och haut erém
de Fall ass. Esou baut d’'Fondation
Norbert Metz laanscht d’National-
strooss en Dokteschhaus, e sou
genannten ,Domus medica®, wou
déi liberal Dokteren hir Praxis ins-
talléiere k&nnen, esou datt de Wee
téschent hirer Praxis an den Zém-
mere vun hire Spidolspatienten op
e Minimum reduzéiert gétt. Zur Sait
vun der Uelzecht gétt en neien
Trakt gebaut, wou d’Offer vun Ee-
Bett-Zémmere vergréissert gétt,
ouni datt awer d’Gesamtzuel vun
deenen duerch de Plan hospitalier
autoriséierte Better vun 152 veran-
nert gétt.

Déi alehrwirdeg Eecher Klinik ass
elo mat enger neier, relativ jonker
Létzebuerger Spidolsinfrastruktur
zesummegesat ginn, néamlech
mam CHL. Dése Centre hospitalier

gouf duerch d'Gesetz vum 10. De-
zember 1975 geschafen. Zum
Centre hospitalier gehéieren deem-
no elo d'Maternité Grande-Du-
chesse Charlotte, déi 1936 ageweit
ginn ass, d’Kannerklinik, déi 1966
hir Dieren opgemaach huet, den
Hoépital municipal, dee jo 1976 offi-
ziell inauguréiert ginn ass, an zén-
ter dem Arrété grand-ducal vum
3. Oktober 2003 dann och elo
d’Eecher Klinik.

D’Eecher Klinik an de Centre hos-
pitalier si keng natierlech Partner.
Neen, et gétt fundamental Enner-
scheeder, déi ech kuerz ernimme
well. De Centre hospitalier huet
eng sou genannte Mission de re-
cherche et d’enseignement, dat
heescht e Fuerschungsoptrag. Am
Contraire zu anere Kliniken hei am
Land waren a bleiwen d’Dokteren
am Centre hospitalier eng Zort
Statsdokteren, well si gi vun der
Verwaltungskommissioun vum
Centre hospitalier mat engem Aar-
bechtsvertrag agestallt. Si kréie fir
hir Aarbecht e Forfait, eng Pai, an
duerfen hir Dokteschtategkeet
némmen am Centre hospitalier
auslben an net nach dernieft an
enger privater Praxis. Duerfir kréie
si am Centre hospitalier Raimlech-
keeten an och e Sekretariat zur
Verfugung gestallt.

Har President, 1992 stoung e Rap-
port d’expertise iwwert d’Synergie-
méiglechkeeten, deen den deemo-
lege Gesondheetsminister Johny
Lahure an Optrag ginn huet. Den
18. Abréll 1994 ass déi éischt
Convention de collaboration hospi-
taliere téschent dem Centre an
Eech énnerschriwwe ginn. Dés
Konventioun hat schonn eng An-
nex mat engem Projet fir eng Op-
deelung vun de spezialiséierte me-
dezinesche Servicer. En neien Ac-
cord téschent Eech an dem Centre
ass dunn den 11. Februar 2000 én-
nerschriwwe ginn. Désen Accord
huet virgesinn, fir um Enn vun
deem Prozess vu fénnef Joer eng
gemeinsam Verwaltung an Exploi-
tatioun vun deenen zwee Etablisse-
menter ze hunn. Aner Detailer er-
spueren ech lech elo, well eis Rap-
portrice dat scho gemaach huet.

Eng normal Fusioun téschent zwee
Spideeler wier normalerweis mat
désem Arrété grand-ducal ofge-
schloss, wéi zum Beispill beim
Centre hospitalier Emile Mayrisch,
awer net an deem heite Fall Eech-
Centre. Firwat?

De Centre hospitalier ass jo duerch
d’'Gesetz vum 10. Dezember 1975
geschafe ginn. An désem Gesetz
war jo d’Zesummesetzung vum
Conseil  d’administration  vum
Centre virgeschriwwen. Fir awer
eng fair Fusioun duerchzezéien,
solle jo d'Vertrieder vun der Fonda-
tion Norbert Metz an dése Conseil
d’administration opgeholl ginn. A
genee duerfir wélle mir haut d’Ge-
setz éméanneren. Och sollen déi li-
beral Dokteren, déi nach zu Eech
praktizéieren, e gewésse Bestand-
schutz kréien.

Har President, am Virfeld vun dé-
sen Debatten ass et Opreegung
bei den Doktere ginn, wéinst hirer
Vertriedung am Conseil d’adminis-
tration vum Centre. Nom 75er Ge-
setz setzt sech de Conseil d’admi-
nistration aus 13 Memberen ze-
summen, dovunner véier Dokteren.
Deemno waren 30,77% vun de
Memberen Dokteren.

Opgrond vu vléicht enger
Schnapsiddi am Gesondheetsmi-
nistere hat den Avant-projet de loi
némmen nach een Dokter bei 15
Membere virgesinn, wat natierlech
beim College médical hefteg pro-
testéiert ginn ass. Ech zitéieren: «lI
semble donc que dans I'adminis-
tration d’une institution aussi impor-
tante que prestigieuse que le CHL
la profession médicale n'a plus
grand-chose a chercher voire que
sa présence serait méme encom-
brante. Le college médical est cho-
qué par I'hypocrisie de I'exposé
des motifs.»

A weider: «Le college médical ne
peut accepter que dans une ma-
tiere aussi sensible que la santé
publique les principaux acteurs, a



savoir les médecins, soient de plus
en plus écartés des organismes
décideurs.»

Dunn huet de Gesondheetsminis-
ter Carlo Wagner reagéiert, an de
Projet de loi, deen hei am Haus dé-
poséiert ginn ass, huet du bei 15
Memberen am Conseil d’adminis-
tration drai Doktere virgesinn, wat
also 20% vun de Memberen ent-
sprécht.

An der Santéskommissioun hu mir
décidéiert de Vertrieder vun der
Krankekeess aus dem Conseil
d’administration erauszehuelen.
Ech fannen dat och ganz normal,
well et net korrekt war, dass d’Kran-
kekeesenunioun bis elo op deenen
zwou Saite bei de Budgetsver-
handlungen téschent dem Centre
an der UCM souz, an duerfir ass et
gutt, datt si erausgeholl ginn ass.
Well  heiduerch stderke mir
d’Onofhangegkeet engersaits vum
Centre an anerersaits awer och vun
der Krankekeesenunioun selwer.

Dernieft krut de Stat nach e Vertrie-
der am Conseil gestrach. Do-
duerch hu mer wéi bis elo 13 Mem-
beren. Dat heescht, duerch d’Fu-
sioun mussen net méi Jetons de
présence ausbezuelt ginn. Et ginn
och do Kaschten agespuert, well
statt deenen zwee Conseilen ném-
men nach een ass.

Har President, wéi geséait d’Zukunft
vun der Eecher Klinik aus? Profi-
téiert d’Eecher Klinik vun der Fu-
sioun oder verléiert si hire spezielle
Charakter, hir speziell familiar Iden-
titéit an der Létzebuerger Spidols-
landschaft?

Eech ass haut duerch d’'Fusioun 1.
op de Service vun der Orthopedie-
Traumatologie, 2. ORL, 3. d’'Ophtal-
mologie, also d’Aemedezin, spe-
zialiséiert, a 4. huet d’Eecher Spi-
dol eng nei Kompetenz kritt, en
eenzegaartege Service hei zu Lét-
zebuerg: de Centre de l'appareil
locomoteur, de médecine du sport
et de prévention - am Volleksmond
Sportsmedezin genannt. Hei gi
global internistesch-kardiologesch
wéi sport-orthopedesch Ennersi-
chungen, wéi zum Beispill bei Lét-
zebuerger Spétzesportler virgeholl,
awer och sportaartspezifesch Be-
laaschtungstester op engem Vélo-
Ergometer. Hei gétt de Bluttdrock a
Belaaschtungssituatioune getest,
weéi och déi kierperlech Belaasch-
tungsfaegkeeten. Et k&nnen och
Trainingsrecommandatiounen uge-
buede ginn. Also, e ganz moder-
nen a performante Service.

Har President, vergiesse mer awer
hei net dat implizéiert Personal.
Ech hat mer Zait geholl a war nees
zréck op meng al Aarbechtsplaz,
fir mat de Leit um Terrain iwwert
d’Konsequenze vun der Fusioun an
eben och iwwert d’Evolutioun vun
deene leschte 15 Joer ze schwat-
zen. Do kann ech némme soen: Vill
traueren dar aler gudder Zait no,
well fréier hate mer einfach vill méi
Zait fir beim Patient ze sinn, well
haut den administrativen Opwand
enorm grouss ginn ass, an dat be-
dauert d’Fleegepersonal enorm, an
deem kann ech och némmen
zoustémmen. Ech kommen awer
nach eng Kéier drop zréck.

Am Ufank vum Fusiounsprozess
war d’Personal extrem skeptesch.
Dat war och nach normal, well si
sinn net genuch agebonne ginn.
D’Personal huet gefaart, d’Eecher
Spidol géif am Fusiounsprozess all
Kompetenzen ofgeholl kréien an
eventuell an e Fleegeheim ém-
strukturéiert ginn. Déi eng hu ge-
mengt, de CHL géif Eech schlé-
cken. Och sinn Angschte vu Perso-
nalofbau duerch d’Haus zirkuléiert.
WEéi an alle Beruffsbranchen ass et
och wichteg am Spidolswiesen,
datt ee mat de Leit schwatzt, well
Informatioun, Kommunikatioun an
nach eng Kéier Informatioun aban-
nen ass ganz wichteg.

Har Minister, mir hate virgéschter
d’'Geleeénheet zu Mondorf op der
Journée hospitaliere ze sinn, wou
ganz interessant Suggestioune ge-
maach gi sinn. Do ass zum Beispill
geschwat ginn, datt ee misst Moti-
vatiounsformen ausschaffe fir

d’Personal méi ze sensibiliséieren,
datt misst dat engagéiert Personal
identifizéiert ginn, datt ee misst op
dee Wee goe fir méi Leeschtung ze
bezuelen. Well némmen d’'Spidee-
ler am Wettbewerb si sénnvoll fir
d’Zukunft.

Har Minister, duerfir wier et interes-
sant ze wéssen, ob schonn eng
Kéier eng Analys vun der Informa-
tiounspolitik am Kader vun deene
sélleche Fusiounsprozesser am
Gesondheetswiese virgeholl ginn
ass.

Ma et déerf net némmen un d’Infor-
matiounspolitik un d’Personal ge-
duecht ginn. Et ass och wichteg,
datt d’Informatioun un de Patient
weidergereecht gétt. An ech hat
d’'Geleeénheet vu verschiddene
Patiente verschidde Kloen ze héie-
ren, an dovunner zitéieren ech
némmen een: Zum Beispill e Chi-
miospatient, deen zu Eech a Be-
handlung war, gétt an de Centre
hospitalier transféréiert. Hien hat
zu Eech eng éischt Klass. E kénnt
net méi erof, well e muss do uewe
bleiwen, an dann ass hien natier-
lech net zefridden, well en dann,
weéi dat am Centre ass, keen
Eischt-Klass-Zémmer méi kritt.
Wann de Patient am Virfeld infor-
méiert gi wier, da wier e sécherlech
net esou erféiert gewiescht.

Da si verschidde Patienten op
Eech komm mat hirer Wallis, well
se gemengt haten, hir Bauchchirur-
gie krite se do gemaach. Dunn hu
se gesot kritt an der Réceptioun:
Neen, Dir musst an de Centre
goen, well hei gétt keng Bauchchi-
rurgie méi geleescht.

Dat alles, Dir Dammen an Dir Ha-
ren, mengen ech féiert dorop
zréck, datt mer beim Informa-
tiounsfloss nach verschidde Pro-
blemer hunn.

Dann erénneren ech drun, datt de
Spidolsplang an eisem Land jo an
dréi Regiounen opgedeelt ginn
ass: den Norden, den Zentrum an
de Stden. Schued ass et, datt den
Osten ausbliwwen ass, well fréier
hate mir am Osten och nach zwou
Kliniken; zu lechternach an zu
Gréiwemaacher. M& de gudden
Osten ass eidel ausgaangen.
D’Eecher Klinik ass also Hopital de
proximité an der Spidolsregioun...

(Interruption)

M. le Président.- Madame
Frank, erlaabt Der dem Har Wag-
ner eng Fro ze stellen.

M. Carlo Wagner (DP).- Jo,
ech kann der Madame Frank con-
firméieren, dass effectivement am
Oste kee Spidol méi ass. Ech wollt
hir awer d’Fro stellen, wiem seng
Schold et ass, dass keent méi do
bliwwen ass.

Mme Marie-Josée Frank
(CSV).- Déers sinn ech mer och
voll a ganz bewosst, Har Carlo
Wagner.

M. Carlo Wagner (DP).-
Wann ech gelift haart.

Mme Marie-Josée Frank
(CSV).- Ma dat soen ech och ganz
haart, well d’Zait komm war, datt
lechternach a Maacher net méi
faeg ware fir kénnen eng Klinik ze
bedreiwen. Ma dat hatt awer
vléicht net verhénnert, dass sech
Gedanke gemaach gi wieren, datt
mir iergendwou an eisem Osten
eng nei Plaz geschafen hatten
oder datt op dar Plaz, wou elo Al-
tersheimer entstinn, oder entstane
sinn, eng Klinik hatt erém kénnen
hikommen. Sief et némme fir den
Urgencendéngscht!

M. Carlo Wagner (DP).-
...wien deemools d’'Santé énnert
sech hat.

Mme Marie-Josée Frank
(CSV).- Gutt, ech hunn dat just a
Fro gestallt.

(Hilarité et interruptions diver-
ses)

M. le Président - Fuert Dir
weider, Madame Frank!

Mme Marie-Josée Frank
(CSV).- Also, d’Eecher Klinik ass
als Hopital de proximité an der Spi-
dolsregioun Zentrum ageschriw-
wen, ahnlech wéi dat Diddelenger
Spidol an d’Clinique Sainte-Marie
am Sutden. Vill Spideeler schaffe jo
ewell zesummen oder si fu-
sionéiert. Ech denken do némmen
un deen neie Centre hospitalier
Emile Mayrisch am Minett.

Am Zentrum geséit dat jo elo esou
aus: De Saint-Francois, d’Clinique
Sacré-Coeur an d’Sainte-Elisabeth
hu sech zesumme gedoen an hunn
dat modernt Kierchbierger Spidol
gebaut. D’Eecher Klinik ass jo
mam Centre zesummen. Dést ass,
opgrond vun deenen historeschen
a strukturellen Ennerscheeder vun
den Etablissementer, eng Entwéck-
lung, déi ee sech fréier sécher net
hatt kénnen denken.

Da bleift awer nach d’Schicksal
vun der gudder Zitha-Klinik am
Zentrum vun der Gare. Meng Zait
leeft fort, an duerfir, Har Minister,
wier ech frou, wann Der eis och do-
riwwer géift e puer Erklarunge
ginn.

(Interruptions)

D’Zitha-Klinik, wéi d’Zukunft vun
der Zitha-Klinik ausgesait.

Une voix.- Gutt.
(Hilarité)

Mme Marie-Josée Frank
(CSV).- Ech wier frou, Informatiou-
nen doriwwer ze kréien.

Da wéll ech awer nach een Doman
erauspicken, an dat ass dee vun
der Palliativmedezin. Nieft der For-
matioun vum Fleegepersonal an
der Palliativmedezin gouf et bis elo
am Centre an zu Eech énner-
schiddlech Approchen. Am Centre
gouf et de Centre de consultation
de la douleur an eng Unité mobile.
D’Eecher Klinik huet op déi hono-
rabel Aarbecht an Ennerstétzung
vu Fraiwéllege vun Omega gesat.
Am neien Trakt zu Eech ass eng
palliativ Statioun mat sechs Better
virgesinn - wat ech ganz staark be-
gréissen. Weiderhi gétt och eng
Equipe volante agesat, déi déi néi-
deg Soins palliatifs doheem beim
Patient ka verriichten. An da gétt
sech och vill vun der Médecine in-
terne polyvalente an déi palliativ
Medizin versprach.

Ech wéll awer nach kuerz een As-
pekt uschwatzen, an zwar de PRN.
Virun zéng Joer goufe jo d’'Spidee-
ler obligéiert de PRN anzeféieren.
Dat gesaéit konkret esou aus, datt
d’Fleegepersonal jiddfer Akt de-
tailléiert no Minutten, et kann ee bal
soen no Sekonnen, opschreiwe
muss. An heibai géllt et némmen
ndischt ze vergiessen, well op-
grond vun désen Angabe ginn
d’Fleegepersonaldotatioune fest-
geluecht. D’Erhiewe vun den Akter
um Patient geschitt ganz minutiéis,
esou datt een émmer méi oft
Plainté vun iwwerfuerdertem Perso-
nal héiert, heiansdo esouguer
,burn out, an dat mécht mir Suer-
gen.

Dofir, Har Minister, ech mengen
d’Zait ass komm, datt mer de PRN
kénnen ofschafen, an net némmen
ech mengen dat, ma vill concer-
néiert Leit um Terrain. D’Missioun
ass erféllt an ech mengen, et misst
een elo zu Konklusioune kommen.

De PRN war an ass nach émmer
eng enorm administrativ Belaasch-
tung, eng terribel Charge fir d'Flee-
gepersonal, a vum Ké&schtepunkt
net ze schwatzen. Ech mengen,
mir missten haut prett sinn op déi
Erfahrungen, déi mer an deenen
zéng Joer gemaach hunn, dem Pa-
tient no Pathologie kénnen ze
soen, esou Vill Minutte brauche
mer fir déi an déi Akten ze maa-
chen, an datt mer net nach all Dag
musse weider dokumentéieren.

Ech si mir bewosst, dass d’'Traca-
bilitéit ganz wichteg ass, ma ech
hunn dozou nach Froen an dat
maachen ech an enger Question
parlementaire.

An da wollt ech de Minister nach
froen: Wéi ass et mam Dossier mé-
dical informatisé? Ech mengen och
deen ass bluttnéideg fir d’Zukunft
an et ass wichteg, datt mer dee
geschweé kréien.

Ofschléissend, mengen ech, ass et
och wichteg, datt mer iwwert d’'Re-
form vun eisem Soignantspersonal
nodenken, d’Infirmieren, d’Aides-
soignantes, a wann een haut um
Terrain geséait wivill administrativ
Aarbecht do muss geleescht ginn,
da froen ech mech ob mer net
mussen op de Wee goen, och ee
vun deem Doméan op enger Sta-
tioun anzestellen. Ech perséinlech
sinn der Meenung, datt mer nei
Instrumenter fir d’Erméttlung vum
Personalbedarf an de Spideeler
brauchen. Instrumenter, déi d'BU-
rokratie erém op e Minimum redu-
zéieren am Interesse vum Patient.

Fir dat alles ass et wichteg, datt
mer erém an Zukunft Infirmieré
kréien, déi garen hire Beruff léieren
a gaéren exécutéieren.

Ofschléissend well ech awer der
Rapportrice nach méain héerzleche
Merci soe fir hiren excellente
schréftlechen a méndleche Rap-
port a ginn den Accord vu menger
Fraktioun.

Merci.

M. le Président.- Merci, Ma-
dame Frank. Nachste Riedner ass
den Har Carlo Wagner. Har Wag-
ner, Dir hutt d'Wuert.

M. Carlo Wagner (DP).- Har
President, Har Minister, 1éif Kollee-
ginnen a Kolleegen, ech wéll fir
d’éischt selbstverstandlech der
Rapportrice félicitéiere fir deen ex-
cellente  méndlechen, schréft-
lechen a komplette Rapport, dee
se de Métteg hei gemaach huet.

Dee Projet de loi, dee mer haut sol-
le sttmmen, fénnt en fait séng Ori-
gine effectivement am Plan hospi-
talier. En ass déposéiert ginn net
meéi spéit wéi den 18. Méerz
d’lescht Joer 2004 vun der viregter
Regierung an huet sech opge-
drangt duerch den Aboutissement
vun den Négociatiounen téschent
der Eecher Klinik, déi sou genann-
te Fondation Norbert Metz, an dem
Centre hospitalier. Et ass d'éi-
nescht hei gesot ginn, et wiere
schonn an den 90er Jore Gespréi-
cher gelaf. Et stémmt effective-
ment, dass do scho Rapproche-
menter versicht gi sinn, mé& op alle
Fall hu si ni aboutisséiert an et wa-
ren émmer némme fromm Weénsch,
déi ausgeschwat gi sinn, ouni dass
déi zwee Etablissementer sech
awer méi no komm sinn.

Konkret opgrond vum Plan hospita-
lier ass et Enn 2001 ginn, wéi se
sech un en Désch gesat hunn a fir
d’éischt emol gekuckt hunn, wéi
eng Kollaboratioun méiglech wier,
wat d’Intéréten an d’Stéerkten och
vun deem een an deem anere Spi-
dol waren. Ech mengen, si hunn al-
leguer déi Schwieregkeeten, déi
sech bei esou engem Projet stel-
len, selbstverstandlech richteg
agemooss an et ass och vldicht do-
duerch, dass se sech vun Ufank un
de Schwieregkeete bewosst wa-
ren, dass se schonn am Juli 2003
zu enger sou genannter Conven-
tion de collaboration hospitaliere
komm sinn. Déi Kollaboratioun
oder Synergie ass en fait du reali-
séiert ginn duerch en Arrété grand-
ducal am Oktober 2003 mat Effet
op den 1. Januar 2004. Et ass also
schonn iwwer ee Joer amgaangen.

Et ass d’éinescht och hei geschwat
gi vun der Commission administra-
tive, wou sech effectivement ém-
mer nees nei Suerge stellen, wéi
een déi opstellt, doduerch dass
berechtegterweis d’Fondation Nor-
bert Metz selbstverstadndlech och
zwee Vertrieder an déi Commission
administrative kréich, an ech men-
gen, dass op alle Fall d’'Kommis-
sioun vun der Santé gutt berode

war, wéi se averstane war mam
Avis vum Conseil d’Etat, fir net
nees eng Kéier déi Commission
administrative opzepompelen, ma
ze kucken op dérselwechter Zuel
vu Memberen ze bleiwen an do-
duerch eben dem Stat ee Repré-
sentant manner ze ginn an och der
UCM hire Représentant ewechze-
huelen, wat och a mengen Aen eng
richteg Mesure ass. Well, wéi d’'Ma-
dame Rapportrice d’éinescht
erklaert huet, ass et en fait e Para-
dox an et weess een emol net, ob
et juristesch ze verteidegen ass,
dass een am Conseil d’administra-
tion sétzt, deen do Décisioune mat-
hélt, op dar anerer Séit awer och
de Pouvoir de décision huet wat
d’Attributioun vum Budget un dat-
selwecht Etablissement ubelaangt.

Et ass de Métteg net gesot ginn, et
schéngt mer awer net onwichteg
ze si fir d’Stad Létzebuerg bei-
spillsweis, dass énnert deenen dréi
Représentanten an Zukunft kee
Medeziner méi muss sinn. Mir wés-
sen, dass dat der Stad Létzebuerg
op alle Fall méi Flexibilitéit gétt bei
hire Représentanten a mir kénnen
eis erénneren, déi leschte Kéier
virun engem décke Joer, mengen
ech, war et, wéi sollt de Représen-
tant médical vun der Stad Létze-
buerg ersat ginn, dass dat zu rela-
tive Schwieregkeete gefouert huet
fir een ze fannen, esou dass ech
mengen, dass dat doten op alle
Fall e richtege Schrétt an déi rich-
teg Richtung ass.

Zousatzlech misst een awer och
vlagicht ervirhiewen, dass d’Stad
Létzebuerg, eben doduerch well
se d'Territoiré vum CHL zur Verfu-
gung gestallt huet, an dat schonn
zénter drai Décennien, och an Zu-
kunft kénnt de Vizepresident stel-
len.

Wann ech d’éinescht gesot hunn,
dass effectivement déi doten Inte-
gratioun hiren Origine am Plan hos-
pitalier huet, da wésse mer alle-
guer dass d’Karstéck vum Plan
hospitalier vum Abréll 2001 juste-
ment an der Synergie téschent
deene verschiddenen Etablisse-
ments hospitaliers lait, an dat
haaptsachlech duerch zwou Mesu-
ren.

Déi éischt Mesure ass déi, dass an
deem Plan hospitalier s&mtlech
Spideeler an zwou Kategorié klas-
sifizéiert sinn, dat heescht Hopi-
taux généraux an Hopitaux de
proximité, zweetens awer och well
d’Hoépitaux de proximité deem Plan
hospitalier no kee Service spéciali-
s€ méi kénnen hunn.

Ech mengen, et ass och dat wat
haaptsachlech d’Eecher Klinik be-
weegt huet fir hir Zukunft ze assu-
réieren, fir ze kucken dee Moment
mat dem Centre hospitalier op dee
richtege Wee ze goen. A wa mer
Plan hospitalier schwétzen, wa mer
Synergié schwatzen, Kollabora-
tioun téschent verschiddenen Hai-
ser, wéll ech hei awer och drop hi-
weisen, dass déi doten Integra-
tioun vun Eech an de Centre hospi-
talier net déi eenzeg Realisatioune
sinn, déi zénter dem Plan hospita-
lier effectivement komm sinn. Ech
well drun erénneren, dass och Did-
deleng zesumme mam HVEA
gaangen ass, wat zum Aboutisse-
ment vun der Kreatioun komm ass
vum Centre hospitalier Emile May-
risch, wat och ze begréissen ass.

D’éinescht ass gefrot ginn hei, an
ouni wéllen dem Har Minister virze-
graifen, ma ech mengen, e wier
awer menger Meenung do. Wat
d’Zitha-Klinik ubelaangt, Ste-Thé-
rese: Dir hat geantwert, dar geet et
gutt. Dat sttmmt och, an ech men-
gen och, dass do de Rapproche-
ment téschent der Zitha-Klinik an
dem Gruppement CHL-Eech effec-
tivement schonn zénter enger Zait-
chen um gudde Wee ass, dass op
alle Fall ee Rapprochement sech
waert an Zukunft och konkretiséie-
ren, an zwar esou dass mer och do
waerten e grousse Gruppement
kréien.

Ech mengen awer, mir hatten do-
niewent, wat d'Synergiespolitik
ubelaangt, zwee Suergekanner hei
zu Létzebuerg.



Mir kénnen eis erénneren, dass
och Déifferdeng an d’'Sainte-Marie
versicht hunn eng Kollaboratioun
auszeschaffen. Ech hunn awer
d’Impressioun, dass dee Rappro-
chement amgaangen ass ze piéti-
néieren. Esou zwar, Har Minister,
dass ee vldicht misst kucken, dass
och déi doten zwee Etablissemen-
ter géife méiglechst schnell Léisun-
ge fannen. Well ech bleiwen der
fester lwwerzeegung, dass bei-
spillsweis fir de Stiden ee grousse
Groupement hospitalier unique déi
ideal Léisung wier, wat am Sénn
vun enger Optimisatioun vun de
medezineschen Akte war, dat
heescht am Intérét vum Patient.

En zweeten, méi ee schwéiere
Punkt, deen hu mer am Norde vum
Land. Dat heescht, zwé&schent dem
Ettelbrécker Spidol an dem Wolzer
Spidol. Och do, Har Minister, men-
gen ech, misst ee kucken, dass
d’Leit endlech géifen d'Zeeche vun
der Zait erkennen, an dat nees eng
Kéier am Intérét vun de Leit.

Ech wéll awer och drun erénneren,
dass sech mat deem Plan hospita-
lier net némmen hei zu Létzebuerg
ganz grouss Schrétt gemaach
hunn a Richtung vu Synergien, a
Richtung vu méi Efficacité médi-
cale, ma dass dat och grenziwwer-
schreidend ass zénter Joren. Ech
wéll drun erénneren, dass do
munch Spideeler op dee richtege
Wee gaange sinn. Ma ech wéll
awer haaptsachlech hei ervirstrai-
chen d’Efforten, déi déi Zait den
HVEA scho gemaach huet, an och
den CHL.

Ech mengen also, dass mer do um
richtege Wee sinn. Dat d’autant
plus dass elo, esou wéi ech mech
renseignéiert hunn, och d’EHL als
Gruppement bereet ass fir mat op
deen dote Wee ze goen.

Ech weess, Har Minister, dass Dir
déi Politik, déi mer entaméiert
hunn, wéllt weider énnerstétzen, an
ech op alle Fall kann lech versprie-
chen, dass Der main Appui an dar
doter Saach waert kréien. Well et
ass deen eenzege richtege Wee,
wa mer wéllen efficacement weider
mam Ausland konkurrenzéieren.

An ech mengen, mir hei zu Létze-
buerg, mat dar Politik déi age-
schloe ginn ass, sinn um richtege
Wee. Mir kénnen a praktesch all de
Pathologié mam Ausland konkur-
renzéieren, mat Ausnahm selbst-
verstandlech vun de Maladies
rares, wou mer och wéerten an Zu-
kunft op d’Ausland ugewise sinn.

Har President, Har Minister, Kollee-
gen a Kolleeginnen, dat gesot,
mengen ech, ass et sous-entendu,
dass d’'Demokratesch Partei och
waert deem heite Projet zoustém-
men.

Ech soen lech Merci.
Plusieurs voix.- Tres bien.

M. le Président.- Merci, Har
Wagner. Den nachste Riedner ass
den Har Huss. Har Huss, Dir hutt
d'Wuert.

M. Jean Huss (DE/ GRENG).-
Har President, Dir Dammen an Dir
Haren, ech wéll natierlech och der
Rapportrice vun désem Projet de
loi, menger Escher Buerger-
meeschterin, Merci soe fir hire
kuerzen a kloere Rapport, dee se
hei gemaach huet. Ech mengen...

(Interruptions)
Ganz gutt, deen ass ganz gutt.

(Hilarité et coups de cloche de la
Présidence)

Ech mengen, Dir Dammen an Dir
Haren, datt den Objet vun désem
Projet de loi ganz kloer ass, an
deem Mooss wou de CHL an
d’Eecher Klinik fusionéiert hunn, do
war et och kloer datt de Verwal-
tungsrot huet misse verannert ginn.
Dat ass gemaach ginn. De Vertrie-
der vun der UCM ass net méi do
derbai, wat och an enger gewésser
Logik ass.

Obschonn d’'UCM natierlech muss
interesséiert dru si wat mat de Spi-
deeler oder wat an der Spidols-

landschaft hei a Létzebuerg ge-
schitt.

An ech wéilt dofir, iwwert de Projet
de loi hei eraus, iwwert déi Zesum-
mesetzung vun deem Verwaltungs-
rot eraus, deem mer selbst-
verstéandlech wéerten zoustém-
men, awer vldicht déi méi prinzi-
piell Fro opwerfen, déi iwwert dése
Verwaltungsrot erausgeet an déi
am Fong de Prinzip an d’Fonction-
néiere vun de Verwaltungsréit ins-
gesamt betréfft. An ech wéll déi Fro
hei opwerfen, well et, wann een an
esou engem Verwaltungsrot sétzt,
jo heiansdo ganz schwéier ass, iw-
wert déi nei Investitiounen, déi
heiansdo an d’Milliounen an d'Mil-
lioune ginn, oder an d’honnerte vu
Millioune ginn, wierklech sachkom-
petent kénne matzebestémmen.
Ech wéll drun erénneren, datt mer,
ech mengen am leschte Fréijoer
muss et gewiescht sinn, hei nach
eng Kéier fir e Projet de loi vun en-
ger Klinik am Norde vum Land hu
misse vill Suen nostémmen, well
ganz einfach bei der Planificatioun
vun de Gestionnairé vergiess gi
war elementar Saache matanzebe-
zéien an d’Berechnung vun hirem
Projet. Esou datt ech mengen, datt
een eng Kéier misst méi eng gene-
rell Debatt féieren iwwert déi
bescht méiglech Zesummesetzung
vun esou Verwaltungsréit.

Déi zweet Saach ass déi, déi ech,
och méi allgemeng gesinn, kuerz
wéll uschwatzen, well et schonn
zwee-, draimol hei gesot ginn ass,
dat ass d’Problematik vu Synergien
a vu Fusiounen. Hei hu mer jo ze di
mat enger Fusioun. Et si jo och
aner Fusioune geschitt am Stde
vum Land, an ech mengen datt dat
eng Problematik ass, déi wierklech
vun alle Leit serid6 muss geholl
ginn, well et sech wierklech ém
ganz héich Investissementer han-
delt.

Wann ee kuckt, wéi vill de Plan hos-
pitalier kascht iwwert déi ganz Jo-
ren, wat fir eng Zommen datt dat
ausmécht, a wann ee kuckt wéi vill
iwwerhaapt d'Spideeler an dem
Budget vun de Krankekeesen aus-
maachen, dann ass dat jo large-
ment iwwer 50%, an ech soe large-
ment iwwer 50%, da muss ee jo
soen, datt dat nach net duergeet,
well do derbéi awer och nach d'Ta-
riffer vun de Medeziner selwer
derbéi kommen. Wéi gesot, wann
een alles géif zesummerechnen,
datt ee largement iwwer 60 bis
70% géif kommen, wat de Spidols-
secteur an deem ganze Gesond-
heetssecteur kascht. A well dat ge-
walteg Zomme sinn, ass et wich-
teg, datt een do wierklech op eng
serio Aart a Weis, also op eng ra-
tionell Aart a Weis domadder ém-
geet.

An een Instrument do dervun, dat
ass natierlech an der Planificatioun
ze kucken, déi beschtméiglech Sy-
nergien a Fusiounen op d’'Been ze
bréngen. Et ass virdrun hei gesot
ginn, zum Beispill an der Sudre-
gioun wier et wichteg, datt een do
herno ee grousse Komplex hatt,
deen alles géif ofdecken. Ech men-
gen och, datt dat eng sénnvoll
Saach ass, an ech mengen och,
datt d’Zesummenaarbecht vu Spi-
deeler eng absolut sénnvoll Saach
ass. Ennert enger Bedéngung
dann allerdéngs. Namlech énnert
der Bedéngung, wa Leit Vertrag
matenee maachen, datt dann awer
och déi zwee Partner sech un déi
Vertrag halen.

An ech hunn d’Impressioun, datt
an deene leschten zwee, dréi Joer,
obscho vill iwwer Synergien a Fu-
siounen hei am Land geschwat
ginn ass, awer munch Leit dat
Wuert éischter esou verstanen
hunn, datt si géifen hiert Spidol
oprUsten an datt déi aner hinnen
d’Clienté géife schécken. Ech soen
dat an enger allgemenger Form an
ouni ee bestémmten hei ze accu-
séieren. Ma& ech mengen awer, datt
Fusioun, Synergie an Zesummen-
aarbecht Emmer némme kann op
Geéigesaitegkeet berouen.

An ech mengen och, Har Minister,
datt Der gutt berode sidd, lech ém
déi Problematik ze kémmeren, well

mer an eisen Aen dovunner aus-
ginn, datt de Kaschtepunkt vum
Spidolswiesen an deenen nachste
Joren nach waert uklammen. Mir
hate Steigerungsraten an deene
leschte Jore vu 7%, 8% an esou
virun. Wann ee kuckt, wat inves-
téiert ginn ass op deene verschid-
dene Plazen hei am Land an dee-
ne leschte Joren, dann ass ze
befaerten, datt déi Steigerungsrat
an zwee, drai oder véier Joer an de
Beréich vun 12%, 13%, 14% pro
Joer, all Joer wéert goen, an da
kréie mer Problemer an de Kranke-
keese vun der Finanzéierung.

An duerfir si Fusiounen a Syner-
gien absolut noutwendeg, och am
Beraich vun der interregionaler Ze-
summenaarbecht an der Groussre-
gioun. M& mir mussen dat wierk-
lech seri6 ugoen a jiddfer Partner
op deene verschiddene Plaze
muss da seng Responsabilitéiten
huelen, fir wierklech net némmen
d’Decken op seng Sait ze zéien,
ma fir wierklech ze soen: Hei, mir
hunn eng gemeinsam Decken, a
jiddferee kuckt vun dar Decken
dann dat ze maachen, wou hie
sech drop spezialiséiert, an op déar
anerer Sait ass een aneren, dee
sech spezialiséiert. An da mussen
d’Patienten hin an hier kénne ge-
schéckt ginn an net eesditeg, vun
dar enger Richtung just an déi aner
Richtung.

Dat ass en allgemenge Prinzip,
deen ech hei wéll soen. An ech
mengen, datt dat absolut noutwen-
deg ass, well mer soss bei de Spi-
dolsk&schten an deenen néchsten
zéng Joer a ganz gravéierend Fi-
nanzéierungsproblemer wéerten
erakommen.

Bon, dat gesot, wéll ech hei awer
elo ophalen, well dat heiten net
d’Plaz ass fir déi doten Diskussioun
ze féieren. Hei geet et just ém de
Projet Fusioun CHL mat der Eecher
Klinik a mat deem neie Verwal-
tungsrot. Mir sinn do selbst-
verstandlech derfir. M& ech men-
gen, datt mer och déi aner Diskus-
sioun nach eng Kéier musse féie-
ren.

Merci.
Une voix.- Tres bien.

M. le Président - Merci, Har
Huss. Leschten agedroene Ried-
ner ass den Har Jaerling. Den Har
Aly Jaerling huet d’'Wuert.

M. Aly Jaerling (ADR).- Ech
ka mech einfach net dru gewinnen,
dass ech émmer dee Leschte sinn.

(Hilarité)

Har President, ech wéll och am
Numm vum ADR dann eiser Iéiwer
Escher Buergermeeschtesch als
Rapportrice haerzlech Merci soe fir
hire Rapport. Fir ze demonstréie-
ren, dass mir Escher émmer ze-
summenhalen.

(Interruption)
Bal émmer!

Ech wéll just soen, dass dee Projet
hei an der Kommissioun op jidde
Fall laang a breet diskutéiert ginn
ass. Dass mer och versicht hunn
dem Statsrot senge Bedenke
Rechnung ze droen, wat am Fong
verschidde Problemer ubelaangt
huet am Zesummenhank mat der
Législatioun a mat der Exécutive.
Ech mengen déi Problemer hu mer
geléist kritt.

Et ass och richteg, wann ee seet,
wann een déi Gelder, déi een am
Krankewiesen huet, wéllt effizient
asetzen, da muss een natierlech
nei Moyené sichen, an ee vun dee-
nen neie Moyenen, déi elo eben an
deene Spidolspldang scho jore-
laang dra sinn, dat sinn ebe Fu-
siounen a Synergié vun deene ver-
schiddene Spideeler, regional ge-
sinn, fir effektiv ze kucken, wéi een
déi Moyenen am effizientsten
asetzt.

An dat huet net némmen e Sénn fir
d’Spideeler selwer, fir d’'Gesond-
heet selwer, ma et huet och en Im-
pakt op de Kaschtepunkt vun de
Krankekeesen. Ech mengen, et ass
och ganz wichteg fir dat net ze ver-
giessen.

Wat awer meng Bedenke sinn, dat
ass natierlech, dass ee ganz gutt
muss oppassen, dass bei deene
Synergien a Fusiounen, wéi dat
esou an der Wirtschaft Ublech ass,
dat net e béssen op d’Késchte vum
Personal geet. Ech mengen do
huet den Har Minister mech jo an
enger Antwert op eng Question
parlementaire berouegt. Ma ech,
als ale Gewerkschaftler, weess jo
awer wéi den Hues leeft an ech
waert lech soen, dass mer do awer
ganz wuechtsam bleiwe waerten...

(Hilarite)

..., well ech hunn nach gutt Erén-
nerungen un déi Zait, wéi d'Budge-
tiséierung vun de Spideeler age-
fouert ginn ass, wat deemools do
gedréint ginn ass, an dofir wéll ech
lech soen: Dir hutt eis e bésse be-
rouegt, m& mir wéaerten awer
wuechtsam bleiwen, dass dat och
an déi richteg Richtung geet.

Et ass och richteg, dass mer mus-
sen nei Weeér fannen, well mer
och émmer méi nei Krankheets-
biller kréien, déi mer virdrun an ei-
ser Gesellschaft ni kannt hunn a
wou mer dann och mussen nei
Moyené sichen. An déi Krank-
heetsbiller kénne mer némme mat
deene modernsten Apparater a
Moyené bekampfen an dofir musse
mer och, wéi gesot, déi Suen, déi
mer hunn, effizient asetzen.

Wann ech elo dat begréisst hunn,
sou wier ech dann awer frou, dass
mer da géifen an dar Richtung wei-
derfueren an da méi wait goen. An
da wéll ech un eng Rei Propose
vum ADR awer erénneren am Ze-
summenhank mam Késchtepunkt
vun de Krankekeesen an och vun
de Spideeler.

Wei zum Beispill, wa schonn déi
Zesummeschléss kommen, da wier
et jo awer am Fong sénnvoll, dass
een dann och géif higoen a mol
endlech an eng Richtung goen,
zentral Akafstell, wou een dann
och mol all dat Material, wat ee
brauch, méi bélleg kénnt akafen.
Oder et kénnt ee mol an d’Richtung
goen, fir an de Spideeler déi
Zweeklassemedezin ofzeschafen.
Zum Beispill déi 66% Zouschoss
an der éischter Klass, wou leider
net driwwer geschwat gétt, heians-
do e béssen driwwer gepéspert an
dann net méi driwwer geschwat
gétt, oder iergendwéi Argumenter
gesicht ginn, firwat dass dat awer
nach muss sinn, a wou ee sech
einfach d’Fro stellt: Brauche mer
iwwerhaapt esou eng Zweeklasse-
medezin oder musse mer net end-
lech op dee Wee goen, fir dass mol
all Assuré glaich ass an dass am
Fong déi Aarte vu Subventiounen,
oder et kann ee se scho bal Ca-
deauen nennen, endlech ophalen
an dass mer och do musse versi-
chen e béssen ze spueren?

Dann ass jo ugekénnegt ginn, dass
d’Regierung gewéllt ass eng Aart
Krankheetsakt ze maachen, sou
wéi ech dat gesinn. Ech mengen,
och dat ass eng Propositioun, déi a
Richtung vum ADR geet, well mir
einfach e Krankheetsbadge gefrot
hunn, wou ee kann all d’Krank-
heetsdonnéeé& vum Patient drop-
maachen. Wat och ganz vill Geld
géif spueren, fir dass net 6-, 7-mol
déiselwecht Krankheetsanaylsen a
Réntge gemaach ginn.

(M. Jos Scheuer reprend la Pré-
sidence)

Ech mengen, all dat si Saachen,
wa mer déi elo nach cumuléiere
mat deem, wat elo geschitt, mat
deene Fusiounen, da si mer um
richtege Wee an dann ass och de
Beweis bruecht, dass, wa mer am
Fong all Iddien, egal vu wou dass
se kommen, cumuléieren, mer
dann awer an eng Richtung ginn,
wou mer méi eng effizient an och
méi eng kaschtegénsteg Betreiung
vun de Patiente kénnen asetzen.

Dofir, wéi gesot, begréisse mir déi
Initiativen hei. Mir wéerte se och
voll énnerstétzen a mir waerten och
weider all Initiativen énnerstétzen,
déi an déi Richtung ginn. M& awer
och an der Hoffnung, dass déi Pro-
positiounen, déi mir als ADR ge-
maach hunn, an Zukunft dann och
lues a lues an dee Spidolsplang an
an dee Krankekeeseplang inte-
gréiert ginn, fir dass mer zesum-
men endlech eng effizient an eng
laangfristeg Léisung fannen, fir eis
Medezin sou effizient wéi méiglech
a sou k&schtegénschteg weéi méig-
lech k&nnen ze garantéieren.

Ech soen lech Merci.
Plusieurs voix.- Trés bien.

M. le Président.- D'Regie-
rung huet d’'Wuert. Har Gesond-
heetsminister.

M. Mars Di Bartolomeo,
Ministre de la Santé et de la Sécu-
rité sociale.- Merci, Har President.
Dir Dammen an Dir Haren, no
deem excellente Rapport vun der
Madame Mutsch brauch ech net
op den Inhalt vum Projet anzegoen,
deen eigentlech just d’Konsequenz
ass vun der Fusioun CHL-Eech an
deen de Responsabele vun Eech
eng ugemiesse Représentatioun
am Verwaltungsrot gétt, deen eng
Rei vun Annerungen am Verwal-
tungsrot mécht, déi Sénn erginn.

Zum Beispill, dass d’'UCM net
gléichzéiteg verhandelt a Member
ass am Verwaltungsrot. Zum Bei-
spill, dass staatlech Vertrieder wa
méiglech net dér solle sinn, déi och
Gelder fir deen Zentrum kénnen
engagéieren. Dass d'Zuel limitéiert
bliwwen ass vun de Vertrieder am
Verwaltungsrot, och wann dat op
d’Késchte vun der Majoritéit, déi
de Stat bis elo am Verwaltungsrot
hat, geet.

Mé& ech mengen, just an deem do-
te Berdich - an ech hunn dat op
anere Plaze gesinn - spillen déi
Majoritéite just an de Kapp a wann
et an engem Spidol bis dozou
kénnt, dass eenzel Sensibilitéite
Kampfofsttmmunge musse maa-
chen, dann ass souwisou an dee-
ne Spideeler, mengen ech, net méi
alles an Uerdnung an da muss ee
sech aner Froe stelle wéi iwwert
d’Gewiichtung vum Verwaltungs-
rot.

All déi Saachen, oder déi meescht
Saachen, déi de Métte gesot gi
sinn, kann ech deelen. Ech wéll
ausdrécklech déi Fusioun zwé-
schent dem CHL an der Eecher Kli-
nik begréissen, well dat souwuel
deene Betraffene wéi och de Pa-
tienten eng Gewénnaktioun, eng
Win-Win-Aktioun, bréngt, an, wann
et richteg konzipéiert ass, och de
Keesen. Wou awer net, mengen
ech, déi éischt Zilsetzung déi ass
fir onbedéngt Geld ze spueren, méa
déi éischt Zilsetzunge si fir dem
Patient méi Qualitéit ze bidden, fir
eng méi efficace Gestioun, an dat
anert ass eigentlech eng Résul-
tante, déi doraus entsteet, well een
iwwert deen heite Wee an zwee
Haiser iwwer eng gemeinsam Ges-
tioun, iwwer eng gemeinsam
Akafspolitik, iwwer e gemeinsame
Staff médical an eng sénnvoll Auf-
gabendeelung wierklech kann eng
Plus-value schafen.

Et ass also ganz kloer esou, dass
Fusiounen net sollen némmen e
Prétexte si fir dass jiddereen dat ka
bleiwe wat e war a fir e Spidols-
plang iergendwéi kénnen ze énner-
lafen. Et ass net dat, wat hei vi-
séiert ass, an et ass och net dat,
wat vun der Regierung gewénscht
ass. Et kann also net esou sinn,
dass eent plus eent zwee an en
hallwen oder dréi ergétt, ma eent
plus eent gétt e Méiwaert fir all Be-
traffenen.

Et ass virdru schonns gesot ginn,
dass et sech hei net ém déi éischt
Fusioun an déi eenzeg Fusioun
handelt. Positiv ass d’'Bestietnes
och gelaf zwéschent Esch an Did-
deleng, déi zum CHEM gefouert
huet. Positiv ass och d’Zesumme-
leeé vun deenen drai Stater Spi-
deeler gelaf, déi sech am Kierch-
bierger Spidol erémfonnt hunn.



Dat wat vu mengem Kolleeg, dem
fréiere Gesondheetsminister Carlo
Wagner, gesot ginn ass a Saache
regional Zesummenaarbecht am
Sude kann ech énnerschreiwen. Et
ass, mengen ech, eng gutt Ap-
proche, déi vun der Regionaliséie-
rung, an an deene verschiddene
Regioune sollen déi verschidde
Spideeler sech rapprochéieren an
am génstegste Fall zu engem ge-
meinsamen Acteur ginn.

Am Sude kénnt et zu engem Rap-
prochement vun deenen zwee
Haaptacteuren, déi am Moment
nach am Sude sinn. An d’Sugges-
tioun, déi de Carlo Wagner ge-
maach huet, fir t&¢schent Wolz an
Ettelbréck eng Schépp unzeleeén,
dat ass scho geschitt. Mir hu sou-
wuel déi Ettelbrécker wéi déi Wol-
zer encouragéiert, fir zesummen ze
schaffen, och wann déi eenzel Ac-
teuren am Moment nach kénne
mengen, dass si eleng géifen eens
ginn, well se am Spidolsplang dra-
stinn a well hir Servicer ofge-
séchert sinn. A wa vléicht deen ee
mengt, e wier méi nei wéi deen
aneren an e kéint ouni deen aneren
eens ginn, dann ass et awer sénn-
voll, dass ee regional zesumme-
schafft an dass een doduerch déi
Masse critique kritt, déi et erlaabt
eng besser Gestioun an och méi
Qualitéit unzebidden.

Well wann d’Patienten iergend-
wann eng Kéier mierken, dass
d’Gestioun op anere Plaze besser
ass, oder dass d’Qualitéit op anere
Plaze besser ass, hei am Land sinn
d'Distanzen esou kleng, an zénter
der Collectrice an zénter dass
d’Nordstrooss am Bau ass, ass déi
Clientéle e bésse méi volatile. Dat
heescht, et muss een an alle Re-
giounen optimal medezinesch Ver-
suergung ubidden, well soss ass
een net méi laang dee Staarken,
deen ee mengt, dass een ass. Also
déi Zesummenaarbecht ass ex-
trem noutwendeg.

Ech hu vun der Madame Frank
héieren, dass se bedauert huet,
dass am Oste kee Spidol méi ass.
Ech verstinn dat, dass een aus
senger regionaler Approche dat
seet. Ma ech wollt se awer froen,
ob si der Meenung ass, dass mer
sollten am Osten en neit Spidol
bauen, well en anere Sénn gesinn
ech an dar doter Approche net.
Oder ob mer sollen dozou béi-
droen, dass eng gutt medezinesch
Grondversuergung an dar Regioun
bleift, an dass am Moment d’Zait
net déi ass fir erém eng Kéier
zousatzlech Spideeler ze bauen,
ma& éischter d’Efforten ze cernéie-
ren.

Ech wéll just soen, dass am Aus-
land éischter iwwer Schléissung vu
Spideeler geschwat gétt, net iwwer
Zesummeschaffen, ma iwwer
Schléissung, an ech mengen dass
et awer net e Sénn géif ginn, dass
mer elo bei dar Spidolslandschaft,
déi mer hunn, an den Oste géifen
en neit Spidol baue goen.

Ech hunn och verstan, dass d’Ma-
dame Frank Problemer mat dem
System vum PRN héatt. Et hunn der
vill Problemer mam System vum
PRN, m& am Moment gétt et keen
aneren, ausser dass d'Madame
Frank géif fuerderen, dass mer de
System vun den DRGe géifen
aféieren. Dat ass dee vun den dia-
gnostik- oder vun de fallorientéier-
te Pauschalen, déi d’Spideeler no
deene gewéssene Pathologié géife
kréien a wou se da mat allen Ac-
teure missten eens ginn, fir se do-
mat ze bezuelen.

Wann dat net de Fall ass, da géif
ech awer ganz gar wéssen, wat
d’Suggestioun vun der Madame
Frank dann ass. Ech sinn dankbar
fir all Suggestioune fir erém e bes-
sere System proposéiert ze kréien.

Har President, d’'Madame Frank
weéllt mer eng Fro stellen.

M. le Président.- Madame
Frank, Dir hutt d’'Wuert.

Mme Marie-Josée Frank
(CSV).- Jo, Har Minister, ech wier
frou wa mer eng Kéier an der
Chamberkommissioun d’Geleeén-

heet géife kréien, mat lech iwwer
PRN an iwwer vldicht nei Modellen
ze schwatzen.

M. Mars Di Bartolomeo,
Ministre de la Santé et de la Sécu-
rité sociale.- Ech komme ganz gar
mat lech zesumme fir iwwer PRN,
DRGen an aner méi effikass Syste-
mer mat lech ze diskutéieren. Ech
war awer frou wann Der dann och
geéift mat de Kolleege vun lech
schwatzen, déi vlaicht och e bés-
sen Erfahrungen an deenen neie
Systemer hunn.

Dir hutt mech gefrot wat d’Zukunft
vun der Zitha war. Jo, d’Zukunft vun
der Zitha ass eng gutt Zukunft, well
et och eent vun deene Spideeler
ass, déi sech selwer a Fro stellen,
a wou suggereéiert ginn ass, dass
et zu enger verstaerkter Zesum-
menaarbecht mam CHL soll kom-
men. Ech jiddefalls gesi keng Ar-
gumenter, déi géint esou eng méi
staark Zesummenaarbecht géife
schwaétzen.

Dann ass och gefrot ginn, nach
eng Kéier vun der Madame Frank,
fir eng Reform vun der Ausbildung
vum Fleegepersonal ze maachen.
Ech wollt vun hir wéssen, wat se
dorénner versteet: Ob mer sollen
d’Ausbildung verlangeren op véier
Joer, esou wéi dat vum Secteur ge-
fuerdert ass? Wann dat de Fall ass,
war ech nawell ganz frou, wann
d’Madame Frank mer dat géif
soen. Ech stinn op hirer Sait!

Dann, well meng Zait, mengen
ech, zu Enn geet, wollt ech kuerz
soen, dass dee Projet oder den ei-
gentlechen Ursprong vun deem
heite Projet sech absolut an déi
Bestriewunge vun der viregter Re-
gierung an och déser Regierung
areit, fir d’Effikassitéit am Spidols-
wiesen ze verbesseren. Eng Ap-
proche, déi sech manner duerno
riicht, dass eng zousatzlech Offer
eng nei Demande géif provozéie-
ren, ma dass d’Offer soll esou wait
wéi méiglech der Demande Rech-
nung droen, dass mer eng optimal
Qualitéit, eng optimal Aufgaben-
deelung, eng besser Visibilitéit vun
eise Spideeler schafen, well dat ee
vun den Haaptproblemer vun eise
Spideeler vis-a-vis vun de Spidee-
ler am Ausland ass.

E Létzebuerger, deen ee freet:
Wann s du déi Pathologie hues, a
wat fir e Spidol geess de am Aus-
land? Dee seet ganz liicht, da ginn
ech dohin oder ech ginn dohin
oder ech ginn dohin. M& wann een
e Létzebuerger freet: Wann s du
déi dote Pathologie hues, wou
geess de dann hei zu Létzebuerg?
Da weess e keng Antwert, well hei
zu Létzebuerg ganz oft jiddfereen
alles ubitt, ma net alles an dar
beschter Qualitéit. Ech soen dat
esou kloer, och wann dat heiansdo
ka polariséieren: Et daerf kee poli-
tesch Verantwortlechen nokucken,
wa mer iwwerall datselwecht an net
eng Aufgabendeelung maachen,
wou déi Visibilitéit verbessert gétt.

Dann e lescht Wuert, vlaicht zu der
Approche, déi mer mussen hunn
am Spidolswiese vis-a-vis vun éi-
schtens, der weiderer Entwécklung
vun de Kéaschten am Spidolswie-
sen, an enger finanzieller Situa-
tioun an de Krankekeesen, ém déi
ee sech muss bek&émmeren. An
dar doter Situatioun musse mer
ganz kloer gi mat eise Partner aus
dem Spidolswiesen, dass mer eis
op déi Saache konzentréieren, déi
mer wierklech brauchen an déi zu
enger Plus-value a Saache Quali-
téit vun de Soiné féieren, an net
probéieren, an enger Rivalitéit, déi
et net bréngt, een deem aneren
d’Clienten oder d’Patienten ewech-
zeluchsen. Dat ass falsch.

Mir hunn et vill méi einfach als Ge-
sondheetspolitiker wa mer feststel-
len, dass déi Suen, fir déi mer an-
trieden, fir eng Verbesserung vun
der Qualitéit vun der Medezin, fir
de medezinesche Fortschrétt ge-
braucht ginn, amplaz dass se ge-
braucht gi fir effektlos, inefficace ze
verpuffen. Well een deem anere
sain Daiwel am Spidolssecteur ass.
Wann ech d’Madame Frank richteg
verstanen hunn, huet se dofir pla-

déiert, dass d’Konkurrenz am Spi-
dolswiese soll bleiwen. Selbst-
verstandlech, d’Konkurrenz am
Spidolswiese soll weider bestoen,
mé& wann ech gelift an deem
Geescht vu Komplementaritéit an
net am Geescht vun double et
triple emploi.

Ech soe Merci.

Une voix.- Dir iwwerzitt ém-
mer, Har Di Bartolomeo!

M. Mars Di Bartolomeo,
Ministre de la Santé et de la Sécu-
rité sociale.- Dat ass net schlémm.

M. le Président .- Et war mini-
mal, et war annerhallef Minutt.

(Interruptions diverses)

Une autre voix.- Dat ass fir
den Har Di Bartolomeo bal néischt.

M. le Président.- D'Diskus-
sioun ass elo ofgeschloss a mir
kommen zur Ofstémmung iwwert
de Projet de loi 5312. Den Text
steet am Document parlementaire
53122,

Vote sur I’ensemble du projet de
loi et dispense du second vote
constitutionnel

D’Resultat ass folgend: 60 Jo-
Stémmen.

Ont voté oui: Mme Nancy Arendt
(par M. Marc Spautz), M. Lucien
Clement, Mmes Christine Doerner
(par M. Lucien Clement), Marie-Jo-
sée Frank, Marie-Thérese Ganten-
bein-Koullen, MM. Marcel Glese-
ner, Norbert Haupert, Mme Fran-
coise Hetto-Gaasch, MM. Ali Kaes,
Frangois ~ Maroldt,  Paul-Henri
Meyers, Laurent Mosar, Marcel
Oberweis, Patrick Santer (par M.
Marcel Sauber), Marcel Sauber,
Jean-Paul Schaaf, Marco Schank,
Marc Spautz, Mmes Nelly Stein,
Martine Stein-Mergen (par M. Paul-
Henri Meyers), MM. Fred Sunnen,
Lucien Thiel, Lucien Weiler (par
Mme Nelly Stein) et Michel Wolter;

MM. Marc Angel, Alex Bodry (par
M. Ben Fayot), John Castegnaro,
Mme Claudia Dall’Agnol, M. Fer-
nand Diederich, Mme Lydie Err
(par Mme Lydia Mutsch), MM. Ben
Fayot, Jean-Pierre Klein (par M.
Romain Schneider), Mme Lydia
Mutsch, MM. Roger Negri, Jos
Scheuer, Romain Schneider, Ro-
land Schreiner et Mme Vera Spautz
(par M. Roland Schreiner);

MM. Xavier Bettel, Niki Bettendorf,
Mme Anne Brasseur, M. Emile
Calmes, Mme Colette Flesch, MM.
Charles Goerens (par M. Xavier
Bettel), Henri Grethen (par Mme
Anne Brasseur), Paul Helminger
(par M. Carlo Wagner), Claude
Meisch (par M. Emile Calmes) et
Carlo Wagner;

MM. Claude Adam, Frangois
Bausch, Felix Braz, Camille Gira,
Jean Huss, Henri Kox et Mme Vi-
viane Loschetter (par M. Francois
Bausch);

MM. Gast Gibéryen (par M. Aly
Jaerling), Jacques-Yves Henckes,
Aly Jaerling, Jean-Pierre Koepp et
Robert Mehlen.

Gétt d’Chamber d'Dispens vum
zweete Vote constitutionnel?

(Assentiment)
Et ass esou décidéiert.

Mir kommen dann zur Resolutioun
iwwert d’Konte vun der Cour des
Comptes aus dem Joer 2003. Den
Har Norbert Haupert huet sech
ageschriwwen. Wellt nach ee Kol-
leeg d'Wuert ergraifen? Dat
schéngt net de Fall ze sinn. Har
Haupert, Dir hutt d'Wuert.

4. Résolution de Ila

Commission des
Comptes et du Controle
de DPexécution bud-

gétaire concernant les
comptes de P’exercice
2003 de la Cour des
Comptes

M. Norbert Haupert (CSV).-
Har President, erlaabt mer, datt
ech dat vun der Plaz maachen,
well ech braicht méi Zait fir dorob-
ber ze komme wéi ech Zait brauch
fir déi Resolutioun hei ze pre-
sentéieren.

D’Chambre des Comptes huet der
Commission des Comptes hir Kon-
te virgeluecht, an d’Réviseuren
hunn déi Konten och kontrolléiert a
si hu fonnt, datt se no de gesetz-
leche Virschréften, déi hei zu Lét-
zebuerg gulteg sinn, wierklech e
vertrauensvollt Bild vun dem Ver-
meéigen a vun der finanzieller Situa-
tioun vun der Cour ofginn, an dofir
schléit d’Kommissioun der Cham-
ber vir, datt mer déi Konte vum
Exercice 2003 geéingen approu-
véieren.

M. le Président.- Mir stém-
men dann iwwert d’Resolutioun of,
déi d’Kontrollkommissioun am fol-
gende Wuertlaut ugeholl huet. Ech
liese se vir.

Résolution
La Chambre des Députés,

- vu que le réviseur des comptes
de la Cour des Comptes estime
dans son rapport que ,les comptes
annuels ci-joints donnent, en
conformité avec les prescriptions
légales et réglementaires en vi-
gueur au Luxembourg, une image
fidele du patrimoine et de la situa-
tion financiere de la Cour des
Comptes au 31 décembre 2003
ainsi que des résultats de I'exer-
cice se terminant a cette date”;

- vu que la Commission des
Comptes et du Contréle de I'exé-
cution budgétaire a marqué au
cours de sa réunion du 14 février
2005 son accord avec le rapport
du réviseur des comptes;

approuve

les comptes de I'exercice 2003 de
la Cour des Comptes.

Ass d’Chamber domat averstanen,
fir par main levée iwwert déi Reso-
lutioun ofzestémmen?

(Assentiment)

Vote

Ech bieden ém en Handzeechen.
Merci. D’'Resolutioun ass ugeholl.

5. Demandes en natura-
lisation

Als nachste Punkt vun eiser
Dagesuerdnung hu mer d’Naturali-
satiounen, dofir schwéatzen ech
dann de Huis clos aus.

(Le huis clos est prononcé a
16.47 heures.)

* Kk K

(Le huis clos est levé a 16.52
heures.)

De Huis clos ass opgehuewen. Déi
offentlech Sitzung geet weider.

D’Chamber huet an hirer net 6ffent-
lecher Sitzung 27 Demandes en
naturalisation mat Dispens vum
zweete Vote constitutionnel uge-
holl. Esou wéi d’'Gesetz vum 7. Juni
1989 iwwert d’'Nimm an d’Virnimm
vun de Persounen, déi d’Létze-
buerger Nationalitéit kréien, et vir-
gesait, huet d’'Chamber sech och
mat siwen Annerunge vun Numm a
Virnumm averstanen erklaert.

Liste des nouvelles demandes
en naturalisation adoptée par la
Chambre des Députés le 24
février 2005

1. DE CASTRO MENDES Domin-
gos Jodo, né le 27 mai 1962 a
Lavos/Figueira da Foz (Portu-
gal), demeurant a Esch-sur-Al-
zette

La personne préqualifiee est
autorisée a porter les nom et
prénom de MENDES Jean.

10.

11.

12.

13.

14.

15.

16.

17.

18.

19.

20.

21.

DA CONCEICAO AZEVEDO
Ana Julia, née le 18 janvier
1966 a Agualva-Cacem/Sintra
(Portugal), demeurant a Esch-
sur-Alzette

La personne préqualifiée est
autorisée a porter les nom et
prénom de AZEVEDO Ana Ju-
lia.

DORNEANU Dorel, né le 25
aodt 1960 a Bucarest (Rouma-
nie), demeurant a Senningen

DOS SANTOS DA LUZ José,
né le 3 mars 1960 a Sdo Jodo
Baptista/Porto  Novo (Cap-
Vert), demeurant a Luxem-
bourg

GOMES BORGAS Adelino Jo-
Sé, né le 22 mars 1972 a Huam-
bo (Angola), demeurant a Wil-
werdange

La personne préqualifiée est
autorisée a porter les nom et
prénom de BORGAS José.

LOPES SEQUEIRA DA SILVA
Lilia, née le 23 janvier 1966 a
Séo Jodo de Loure/Albergaria-
a-Velha (Portugal), demeurant
a Wilwerdange

La personne préqualifiée est
autorisée a porter les nom et
prénom de LOPES Lily.

MARINESCU Cristian Florian,
né le 11 mars 1967 a Bucarest
(Roumanie), demeurant a Im-
bringen

La personne préqualifiée est
autorisée a porter les nom et
prénom de MAAR Christian.

NEDELCU Nicoleta, née le 5
avril 1969 a Bucarest (Rouma-
nie), demeurant a Imbringen

La personne préqualifiée est
autorisée a porter les nom et
prénom de NEIS Nicoletta.

MONTEIRO PAULA Evanilda
da Ressurreicao, née le 11 avril
1982 a Nossa Senhora da
Luz/Sao Vicente (Cap-Vert),
demeurant a Esch-sur-Alzette

MUKIC Semir, né le 15 juillet
1964 a Zavidovici (Bosnie-Her-
zégovine), demeurant  a
Luxembourg

MUTOMBO BETU Kabasele,
né le 16 septembre 1962 a Kin-
shasa (République démocra-
tique du Congo), demeurant a
Belvaux

NOVALIC Dzemal, né le 31
aolt 1978 a Lagatore (Yougo-
slavie), demeurant a Esch-sur-
Alzette

N'DAW Marie, née le 9 octobre
1967 a Conakry (Guinée), de-
meurant a Luxembourg

PATWARY Mazaharul Islam, né
le 21 septembre 1983 a Comil-
la (Bangladesh), demeurant a
Luxembourg

PEREIRA DE ALMEIDA Fran-
cisco José, né le 7 mars 1971 a
Sao Sebastido da Pedreira/Lis-
boa (Portugal), demeurant a
Rodange

PEPRAH Kofi, né le 9 mai 1962
a Mampong (Ghana), demeu-
rant a Schifflange

POBA MANANGA PHOLO
Jean-Aime, né le 5 septembre
1983 a Aachen (Allemagne),
demeurant a Esch-sur-Alzette

La personne préqualifiée est
autorisée a porter les nom et
prénom de POBA PHOLO
Jean-Aimé.

SPORL Gisela Augusta Emma
Maria, née le 2 septembre 1940
a Naila (Allemagne), demeu-
rant a Bereldange

STELANDRE Blaise Francois
Achille Aimé Jocelyn, né le 13
juillet 1963 a Courtrai (Bel-
gique), demeurant a Doen-
nange

TANASE lulia Coralia, née le 16
février 1973 a Sibiu (Rouma-
nie), demeurant a Sandweiler

TILLEMENT Myriam Régine Ro-
lande, née le 18 juin 1970 a Ro-
court (Belgique), demeurant a
Medernach





